
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
i
ड्रांत्र দেখিতে পাইবে রাজকুমার তা কল্পনাও করে নাই। জোরালো কৃত্রিম আলোয় রিনির দ্রুত সঞ্চরণশীল হাল্কা শরীরটি তার চোখে যেন নতুন একটা বিস্ময়ের মত ঠেকিতে লাগিল। প্ৰতিপক্ষ দলের মেয়েটি শাড়ি পরিয়াই খেলিতে নামিয়াছে, মাঝে মাঝে রিনির দিকে চাহিয়া उांद्र ( यूशिा छेशिांछ शुछ शलि।
খেলা দেখার জন্য দাড়াইয়া রাজকুমার শেষ পর্যন্ত দেখিয়া গেল শুধু রিনিকে।
খেলার শেষে রিনি বলিল, আরেকটু শীত না পড়লে খেলে আরাম নেই। যত শীত পড়ে তত তাড়াতাড়ি ঘাম শুকিয়ে যায়।
রাজকুমার বলিল, না খেললে ঘাম হয় না। -ফ্যাট হয়। আর রাত্রে ভাল ঘুম হয় না। বাড়ি গিয়ে স্নান করলেই ঘুমে চােখ জড়িয়ে আসবে।
শরীর সম্বন্ধে রিনির যে এতখানি যত্ন আছে রাজকুমারের জানা ছিল না । স্যার কে. এল.-এর জন্য আজ গাড়িতে রিনির পাশে বসিতে না পারায় তার কেমন যেন ক্ষতি বোধ হইতে থাকে। রিনির গলা পর্যন্ত এখন ঢাকা, মুখ ফিরাইয়া কথা বলিতে গিয়া সে আবরণ সে যেন দেখিতে পায় না, টেনিস কোর্টের রিনিই যেন এত কাছে পিছনের সিটে বসিয়াছে মনে হয়। এই দেহাশ্রয়ী জীবটি আহলাদী মেয়ের মত আদরের তাপে গলিতে চায়, শান্ত সুরক্ষিত সংস্কারময় অন্তঃপুরে স্বামী নামে প্রভুর তত্ত্বাবধানে বাস করিবার শুধু সে উপযোগী, এই সিদ্ধান্ত কি সে করিয়াছে এই রিনির সম্বন্ধে ?
রাজকুমারের যেন ধাধা লাগিয়া যায়। রিনির সাহস আছে, একগুয়েমি আছে, তেজ আছে। এইগুলি সে অর্জন করিয়াছে তার আত্মবিরোধী জীবন যাপনের প্রক্রিয়ায় । রিনিকে সে যদি তার নূতন চিন্তাধারার সন্ধান দেয় ? রিনির কাছে সে যদি তার অসঙ্গত দাবী জানায় ?

		 এই পাতা শেষ সম্পাদিত হয়েছে ১৩:৪৯টার সময়, ২৫ জুন ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

